
	Հ/հ
	Առաջարկության հեղինակը, գրության ամսաթիվը, գրության համարը
	Առաջարկության    բովանդակությունը
	Եզրակացություն
	Կատարված փոփոխությունը

	1. 
	ՀՀ արդարադատության նախարարություն


	1. «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման նախագծի 1-ին կետով նախատեսվում է ՀՀ կառավարության 2004 թվականի ապրիլի 29-ի N 1008-Ն որոշման 5-րդ կետը լրացնել հետևյալ բովանդակությամբ նոր նախադասությամբ. «Որոտան ՀԷԿ-երի կասկադի պահպանությունը կարող է իրականացվել սեփական միջոցների հաշվին՝ ՀՀ կառավարությանն առընթեր ՀՀ ոստիկանության համապատասխան ստորաբաժանման հետ կնքված պայմանագրի հիման վրա կամ լիցենզավորված մասնավոր պահնորդական գործունեություն իրականացնող կազմակերպությունների հետ կնքված պայմանագրի հիման վրա:»: «Ոստիկանության մասին» ՀՀ օրենքի համաձայն՝ կարևորագույն նշանակության օբյեկտներն այնպիսի օբյեկտներ են, որոնց պահպանումը երաշխավորում է բնակչության նորմալ կենսագործունեությունը կամ հասարակակական և պետական անվտանգությունը, իսկ պահպանության միջոցներն են պահպանվող օբյեկտի անվտանգության ապահովմանն ուղղված ահազանգման միջոցների տեղադրումը, շահագործումը, սպասարկումը, պահպանության պահակակետերի տեղադրումը, համապատասխան տարածքում հասարակական կարգի ու անվտանգության ապահովումը, անցագրային և նորօբյեկտային ռեժիմի կազմակերպումը, հանցագործությունների և այլ իրավախախտումների նախականխումն ու կանխումը, ինչպես նաև պահպանվող օբյեկտի անվտանգության ապահովման նպատակով իրականացվող այլ միջոցառումները: Այդ առումով, ՀՀ կառավարության 2004 թվականի ապրիլի 29-ի N 1008-Ն որոշմամբ հաստատված վերոնշյալ օբյեկտներն առանձնացվել են այլ օբյեկտներից ու դրանք ամրագրվել որպես պետական պահպանության ենթակա օբյեկտներ: Հիշյալ կարևորագույն նշանակության օբյեկտների ցանկում է ընդգրկված նաև Որոտան ՀԷԿ-երի կասկադի և այլ ՀԷԿ-երի կասկադի պահպանությունը: Ընդ որում, նշված օբյեկտները պետական կարևորագույն նշանակության օբյեկտների շարքին դասելն ինքնանպատակ չէ, այլ պետությունը կարևորելով դրանց ռազմավարական նշանակությունը, վերջիններիս պետական պահպանությունն ու անվտանգության ապահովումը վերապահել է ՀՀ կառավարությանն առընթեր ՀՀ ոստիկանությանը, ինչը պայմանավորված է նախ և առաջ արտակարգ իրավիճակների՝ վթարների, աղետների, հրդեհների և արտակարգ այլ պատահարների ժամանակ դրանց անվտանգության, ինչպես նաև ռազմական դրության իրավական ռեժիմի պատշաճ ապահովման անհրաժեշտությամբ: Հարկ է նշել նաև, որ կարևորագույն նշանակության օբյեկտների պատշաճ պետական պահպանության համար անհրաժեշտ են համապատասխան նյութական և մարդկային ռեսուրսներ, ինչը լիցենզավորված մասնավոր պահնորդական գործունեություն իրականացնող կազմակերպությունները լիարժեք ապահովել չեն կարող, մինչդեռ պետությունն ունի բավարար նյութական, ինչպես նաև մարդկային մեծ ռեսուրսներ ի դեմս ՀՀ ԿԱ ՀՀ ոստիկանության, որի պետական համապատասխան ստորաբաժանումները հանդիսանում են պահպանության ոլորտի մասնագիտացված կառույցներ, և որը պատասխանատվություն է կրում նշված օբյեկտների պատշաճ պետական պահպանությունն ու անվտանգությունն ապահովելու համար: Բացի այդ, եթե նախագծի 1-ին կետի դրույթների համաձայն՝ Որոտան ՀԷԿ-երի կասկադի պահպանությունը կարող է իրականացվել սեփական միջոցների հաշվին՝ ՀՀ կառավարությանն առընթեր ՀՀ ոստիկանության համապատասխան ստորաբաժանման հետ կնքված պայմանագրի հիման, ապա պարզ չէ լիցենզավորված մասնավոր պահնորդական գործունեություն իրականացնող կազմակերպությունների կողմից այն իրականացնելու անհրաժեշտությունը: Միաժամանակ պարզ չէ, թե Որոտան ՀԷԿ-երի կասկադի պահպանությունը որ դեպքում է իրականացվելու ՀՀ ԿԱ ՀՀ ոստիկանության կողմից, իսկ որ դեպքում՝ լիցենզավորված մասնավոր պահնորդական գործունեություն իրականացնող կազմակերպությունների: Այդ առումով ներկայացված նախագծի դրույթները չեն համապատասխանում «Ոստիկանության մասին» ՀՀ օրենքի պահանջներին, որոնց համաձայն՝ ՀՀ ԿԱ ՀՀ ոստիկանությունն է պարտավոր ապահովել, այդ թվում՝ պայմանագրային հիմունքներով, օբյեկտների և գույքի պետական պահպանությունը և ի կատարումն հիշյալ հոդվածի պահանջների ընդունվել է ՀՀ կառավարության 2004 թվականի ապրիլի 29-ին N 1008-Ն որոշումը: 
2. Նախագծում «2016» թիվն անհրաժեշտ է գփոխարինել «2017» թվով:
3. Նախագիծն անհրաժեշտ է համաձայնեցնել ՀՀ կառավարությանն առընթեր ՀՀ ոստիկանության, ՀՀ ֆինանսների նախարարության և  ՀՀ կառավարությանն առընթեր ազգային անվտանգության ծառայության հետ:


	Չի ընդունվել:
Ընդունվել է:

Ընդունվել է:
	Առաջարկությունները քննարկվել են մշտապես գործող նախարարական պետաիրավական կոմիտեի ընթացքում:
Կատարվել է համապատասխան փոփոխություն:

Նախագիծը համաձայնեցվել է համապատասխան մարմինների հետ:


	2. 
	ՀՀ ֆինանսների նախարարություն


	         «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման Նախագծում օգտագործվում է «Որոտան ՀԷԿ-երի կասկադ» հասկացությունը: Այս առումով անհրաժեշտ է նկատի ունենալ, որ 2015թ.-ի հունիսի 8-ին կնքված գույքի առուվաճառքի պայմանագրով վերոնշյալ ընկերությանը պատկանող գույքն օտարվել է, իսկ 2016թ. դեկտեմբերի 20-ին կնքված մի շարք պայմանագրերով «Որոտան հիդրոէլեկտրակայանների համալիր» ՓԲԸ-ի փոխարեն որպես ծրագիր իրականացնող սկսել է հանդես գալ «Քոնթուր Գլոբալ» ՓԲԸ-ն: 
Հետևաբար` նշված տարածքը որպես կարևորագույն նշանակության օբյեկտ դիտարկելու նպատակահարմարության դեպքում` առաջարկում ենք նախագծում, ինչպես նաև 
ՀՀ կառավարության 2004թ. ապրիլի 29-ի 1008-Ն որոշմամբ հաստաված 2-րդ հավելվածում «Որոտան ՀԷԿ-երի կասկադ» բառերը փոխարինել «Քոնթուր Գլոբալ ՓԲԸ» բառերով: Նախագծում նշված տարածքը` որպես կարևորագույն նշանակության օբյեկտ չդիտարկելու դեպքում` առաջարկում ենք ցանկից հանել «Որոտան հիդրոէլեկտրակայանների
համալիր ՓԲԸ» բառերը` հաշվի առնելով, որ ՀՀ ԿԱ
ՀՀ ոստիկանությունը տարածքի պահպանությունը կարող է իրականացնել «Ոստիկանության մասին» ՀՀ օրենքի 15-րդ հոդվածի 1-ին մասին համապատասխան՝ այլ կազմակերպությունների հետ համահավասար հիմունքներով (օրինակ` ինչպես դա արվում է «Արմենտել» ՓԲԸ-ի պարագայում): Եթե Նախագծում նախատեսված «Որոտան ՀԷԿ-երի կասկադ» հասկացությունն օգտագործվել է որպես տեղանուն, ապա անհրաժեշտ է հստակ նախատեսել վերջինիս՝ որպես վարչատարածքային միավորի ամբողջական նկարագիրը: Հակառակ դեպքում՝ նախատեսված կարգավորումները կվերաբերեն նաև այդ տարածքում գործող մյուս 
ՀԷԿ-երին:
	Չի ընդունվել:

	Առաջարկությունները քննարկվել են մշտապես գործող նախարարական պետաիրավական կոմիտեի ընթացքում:



	3. 
	ՀՀ ԿԱ ազգային անվտանգության ծառայություն
	         «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	4. 
	ՀՀ ԿԱ ՀՀ ոստիկանություն
	         «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ ՀՀ ԿԱ ՀՀ ոստիկանությունը ըմբռնումով է վերաբերվում <<Որոտան ՀԷԿ-երի կասկադի>> պահպանության ընթացակարգերի բարելավմանն ուղղված՝ <<Քոնթուր Գլոբալ Հիդրո Կասկադ>> ՓԲԸ-ի ստանձնած պարտավորությանը, սակայն գտնում ենք, որ կարևորագույն նշանակության օբյեկտ հանդիսացող հիդրոէլեկտրակայանի հուսալի պահպանությունն ունի պետական ռազմավարական կարևորություն, ուստի այն չի կարող իրականացվել մասնավոր իրավաբանական անձի կողմից: Միաժամանակ հայտնում ենք, որ <<Քոնթուր Գլոբալ Հիդրո Կասկադ>> ՓԲԸ-ի կողմից օբյեկտի պահպանությանը և անվտանգության ապահովմանը լրացուցիչ պահանջներ ներկայացնելու, այդ թվում՝ նոր տեխնիկական առաջադրանք տալու դեպքում ՀՀ ԿԱ ՀՀ ոստիկանությունը պատրաստակամ է դրանք անհապաղ դարձնել համատեղ քննարկման առարկա և բանակցությունների միջոցով հասնել երկուստեք ընդունելի արդյունքի, որպիսի պարագայում՝ օբյեկտիվորոն կվերանա  <<Որոտան ՀԷԿ-երի կասկադի>> պահպանությունը մասնավոր պահնորդական կազմակերպության կողմից իրականացնելու անհրաժեշտությունը: Ելնելով վերոգրյալից առաջարկում ենք նախագիծը հանել շրջանառությունից և խնդիրը լուծել բանակցությունների միջոցով: Այնուամենայնիվ, եթե ՀՀ կառավարությունը նպատակահարմար համարի  
<<Որոտան ՀԷԿ-երի կասկադի>> պահպանությունը մասնավոր պահնորդական կազմակերպության կողմից իրականացնելը, ՀՀ ԿԱ ՀՀ ոստիկանությունն առաջարկում է հիշյալ օբյեկտը հանել ՀՀ կառավարության 2004 թվականի ապրիլի 29-ի թիվ 1008-Ն որոշման 2-րդ ցանկում ներառված՝ կարևորագույն նշանակության օբյեկտների ցանկից:
	Չի ընդունվել:
	Առաջարկությունները քննարկվել են մշտապես գործող նախարարական պետաիրավական կոմիտեի ընթացքում:

